
				এই পাতাটির মুদ্রণ সংশোধন করা প্রয়োজন। 
প্রাচীনকালে যে যে জাতির সহিত হিন্দুদিগের সম্পর্ক। ৪৩৭
জ্যৈষ্ঠমাস কি আমার সৰ্ব্বনাশ জন্যই এসেছিল ? দুই তিন জ্যৈষ্ঠ অগ্নি আমি কাটিয়ে ভেবেছিলাম এই জ্যৈষ্ঠে বুঝি সন্মিলন মুখ ভাগ্যে ঘটলো। কিন্তু ছাই কপালে ঘটবে কেন ? এক্ষণে নাথ আমার উন্মাদ-রোগ হতে শীঘ্র শীঘ্র ভাল হলে বাচি। একি কম কষ্ট, ভাবতে বুক ফেটে যাচ্চে— কতলোকের স্বামী এই ষষ্ঠীবাটায় এসে কত আদরে আহার বিহার করে নূতন পরিচ্ছদ পরে হাসতে হাসতে বাড়ী যাবে। আর আমার জীবিতেশ্বর কিনা শ্বেতকরবীর আঘাত খেয়ে কাঁদতে কাঁদতে বাট হতে বিদায় হলেন—এই কি “ যষ্ঠীবাটায় জামাই বিদায়।” @ 颤
ঐদুর্গাচরণ রায়— জামালপুর।
প্রাচীনকালে যে যে জাতির সহিত হিন্দুদিগের সবিশেষ সম্পর্ক হয় ।
১। আরবদেশ। আরব অতি প্রাচীন দেশ। মুসলমানধৰ্ম্মপ্রবর্তক খ্যাতনামা মহম্মদের জন্ম গ্রহণের পরও কিছু দিন পর্য্যন্ত এখানকার অধিবাসিগণ চন্দ্র, সুর্য্য ও অগ্ন্যাদি পদার্থের উপাসনা করিতেন। মহম্মদ জ্ঞান লাভ করিয়া তাহাদিগকে অসত্য ধৰ্ম্মে দীক্ষিত দেখিয়া সত্য ধৰ্ম্ম বা মুসলমান ধৰ্ম্মে আনয়ন করিবার জন্য বিবিধ সদসৎ উপায় অবলম্বনের পর চত্বারিংশ বৎসর বয়ঃক্রম কালে ( খ্ৰীঃ ৬২৩ অব্দে ) প্রথমে আপন পরিবারবর্গের মধ্যে সত্য ধৰ্ম্ম প্রচার করেন । কালে সেই ধৰ্ম্ম সমুদয় আরব ও এসিয়ার বহুদেশে বিস্তৃত হইয়া পড়িয়াছে। মুসলমানের এক দিন দারুণ বিজিগীষাপরতন্ত্র ও স্বধৰ্ম্ম প্রচারার্থী হইয়া স্পেন হইতে ভারতবর্ষ পর্য্যস্ত তাহাদের জয়পতাকা উড্ডীন করিয়াছিল। এক্ষণে কালবশে যেরূপ দেখা যাইতেছে, তাহাতে বোধ হয় ইউরোপীয় রাজগণ অল্পকাল মধ্যেই পৃথিবী হইতে মুসলমান জাতির অস্তিত্ব পর্য্যন্তও লোপ করিয়া দিবেন। পররাজ্য-কামুক ভূপতিগণের হস্তে আর হতভাগ্য মুসলমানগণের রক্ষা নাই!! O
বহু দিবস হইতে আরবের কাফি, গুগগুল, শুষ্ক ফল ও ঘোটক অতি উৎকৃষ্ট বলিয়া খ্যাতি লাভ করিয়া আসিতেছে। এখানকার পূর্বতন অধি

